
GOUVENE CUOMO FELISITE FEM AGRIKOL KONTE SUFFOLK KOM BENEFISYE
PRIM JESYON ANVIWONMANTAL AGRIKOL POU ANE 2016 LAN

Fem Agrikol “Wickham’s Fruit” se Premye Fém Agrikol Log Island ki Ranpote Pi
Gwo Prim Anviwonmantal Agrikol la

Gouvene Andrew M. Cuomo te felisite jodi a Fem Agrikdl “Wickham’s Fruit”, ki lokalize
nan Cutchogue, nan Konte Suffolk, kdm benefisye pi gwo prim anviwonmantal agrikol
nan New York — Prim Jesyon Anviwonmantal Agrikol 2016 lan. Chak ane, prim nan
onore efo ekstraodiné yon fem New York te fé pou pwoteje epi prezéve te a ak kalite dlo
a. Fem Agrikol “Wickham’s Fruit” lan se premye fém fwi epi premye fém nan Long
Island ki resevwa rekonpans sa.

“Fém agrikol yo se patné enpotan nan travay nou an pou prezéve resous natirél nou yo
epi konstwi yon vil New York ki pi pwop, pi vet’, se sa Gouvéne Cuomo te deklare.
“‘Mwen felisite Fém Agrikol “Wickham’s Fruit” poutét li resevwa oné sa pou angajman
ekstraodine yo nan jesyon anviwonmantal la. Yo se evidans jefo pémanan fem agrikol
yo atrave eta a pou pwoteje anviwonman nou an epi asire dirabilite ekonomik endistri
agrikol New York lan.”

Fém Agrikol “Wickham's Fruit” te rekoni, ansanm ak Distrik Konsevasyon Té ak Dlo
Konte Suffolk, pandan yon seremoni nan Jou Fém Empire yo nan Seneca Falls.
Depatman Agrikilti ak Mache Eta New York, Kiltivaté Pomdeté Empire State yo, ak
Magazin Agrikilté Ameriken yo te remet prim sa bay Tom Wickham ki se pwopriyeté
nevyem jenerasyon fem sa, poutet istwa long fanmi sa nan aplike pi bon pratik jesyon
konsévasyon yo ki benefisye anviwonman epi pwoteje kominote a.

Tom Wickham, ki se Pwopriyeté Fém Agrikol “Wickham’s Fruit” lan, te deklare,
“Pratik konsévasyon nou te mete an plas yo epi ki telman enpotan yo, pa t'ap posib san
angajman aktif de yon kantite asosye — ki se Depatman Agrikilti ak Mache Eta New
York ak Depatman Pwoteksyon Anviwonmantal, Inivesite Cornell, Ekstansyon
Kowoperativ Cornell, Sévis Pwoteksyon Resous Natirel USDA an, epi evidamman,
Distrik Konsévasyon Te ak Dlo Konte Suffolk lan. Yo te tout bay anpil ed ak konsey pou
reyalize pwojé yo ki pwoteje té nou yo ak sante kominote nou an pandan y’ap amelyore
operasyon nou an.”

Fem Agrikol “Wickham’s Fruit” lan se yon fém agrikol istorik ki mezire 81 ekta té ki
ekziste depi desan zan, ki sitiye nan té ki pi ansyen e ki toujou kiltive nan peyi an. Antan



ke yonn nan pi gwo fem agrikol nan North Fork, Lafanmi Wickham yo kiltive fwi pye bwa
yo sou 48.6 ekta te, ak plizye Iot ti fwi ak legim sou res 32.4 ekta té ki rete yo.

Fem Agrikol “Wickham’s Fruit” lan se yonn nan premye 50 fém agrikol ki resevwa plan
konplé Jesyon Anviwonmantal Agrikol lan nan lane 1999. Antan ke premye fem ki te
adopte prensip Jesyon Anviwonmantal Agrikol yo, Fem Agrikol “Wickham’s Fruit” te
aplike plizye pratik ki pwoteje té a ak sifas dlo yo, menm jan ak 0t resous natirel yo, epi
ki te ogmante tou nivo pwofi fem lan.

Lafanmi Wickham te patisipe nan plizye pwogram pataj depans epi te aplike anpil nan pi
bon pratik jesyon konsevasyon yo pandan de dénye dekad yo, epi tou patisipe nan
Pwogram Ranplasman Kabiran Tank Distrik lan, kote yo te ranplase 3 tank kabiran ki
nan fém lan pa tank modén ki pwoteje anviwonman pou kapab redwi risk
kontaminasyon te a akoz kabiran. Yo te enstale tou yon ti sistém irigasyon tou piti ki pou
pemeéet jere pi byen kantite dlo ak distribisyon dlo nan rekolt yo.

Féem agrikol lan te konsantre sou rediksyon itilizasyon féetilizan yo nan fé tranzisyon nan
yon pwogram ki kontwole distribisyon fétilizan nitwojen yo ki konsidere kondisyon
metewo an ak té yo anvan yo pran desizyon pou aplike yo. Sa te redwi anpil nitwojen ki
te repati nan Peconic Bay ki antoure fém lan. Fém lan tou te entegre pratik jesyon
ensek nwizib yo ki gen ladan siveyans rekolt yo kom yon premye mwayen defans kont
ensek nwizib yo, epi itilize metod petibasyon fewomon ki ap redwi nesesite pou aplike
pestisid yo.

Lafanmi Wickham te enstale tou yon gwo tinél sezonye inovatif ke y’ap itilize pou kiltive
serizye yo. Gwo tinel sezonye sa se yon lokal ki sanble ak konpatiman legim yo ki pa
bezwen plis chalé, olye de sa li konsantre sou engji soléy la pou pwodwi kondisyon
kwasans ideyal yo, epi asire pi gwo kwasans plant yo. Itilizasyon gwo tinél sezonye sa
se premye nan modél sa nan rejyon an.

Richard A. Ball, ki se Komise Agrikilti, te deklare, “Lafanmi Wickham te fé bon pratik
anviwonmantal yo vin tounen yon pati nan lavi jounalye yo sou fém lan, epi nou felisite
yo pou inovasyon ak angajman yo pou pwoteje epi konseve kalite té ak dlo nou yo. Ak
sipo SWCD Konte Suffolk ansanm ak patné enpotan li yo, Lafanmi Wickhams te kapab
aplike pratik agrikol pwogresif yo ki pral vin yon modél pou jenerasyon k’ap vini yo.”

Senaté Ken LaValle te deklare, “Mwen fyé pou mwen kowoddone jefo yo ke Fém
Agrikol Wickham lan, Distrik Konsévasyon Té ak Dlo Konte Suffolk, Inivésite Cornell ak
Ekstansyon Kowoperativ Cornell, Depatman Agrikilti ak Mache NY, Depatman
Pwoteksyon Anviwonmantal la, ansanm ak Sévis Konsevasyon Resous Natirel USDA,
te mete pou pwoteje anviwonman nou an. Jesyon konbine yo an, pledwaye ak tip de
objektif sa yo pral pwoteje té ak dlo nou yo pou jenerasyon fiti nou yo.”

Steve Bellone, ki se Chef Ekzekitif Konte an, te deklare, “Fém Agrikol “Wickham’s
Fruit” lan se yon bél ekzanp de operasyon agrikol nan pwogram Pwotekson Téren
Agrikol Konte Suffolk yo, ki te prezéve definitivman anviwon 4452 ekta té agrikol. Li se



demonstrasyon ke prezevasyon agrikol yo favorize ekselan jesyon anviwonmantal ak
jefo ki konsantre pou pwoteje te ak dlo nou yo. Mwen fyé anpil deske fem Wickham lan
te resevwa gwo oné sa nan tout eta a.”

Fem lan te travay de pré ak Distrik Konsevasyon Té ak Dlo Konte Suffolk lan, ki te bay
asistans teknik pou kapab fé pwogrese pratik jesyon anviwonmantal agrikol nan konte
a. Distrik lan itilize opinyon yo pou amelyore pwop jefo li yo pou jeyson anviwonmantal
nan agrikilti an.

Sharon Frost, ki se Teknisyen Distrik Konsévasyon Te ak Dlo Konte Suffolk, te
deklare, “SCSWCD fye pou li se benifisyé Prim AEM NYS 2016 lan. Nou fye tou de
Tom Wickham ansanm ak tout sa ke li te akonpli yo pandan li t'ep patisipe nan
pwogram AEM lan depi lane 1999. Li te travay ak tout dilijans li pou li te ka vin devni
yon administraté té siperyé jan nou kapab we li reyisi konkeri prim rekonesans sa.”

Robert Carpenter, ki se Direkté Administratif Biwo Fem Agrikol Long Island lan, te
deklare, “Biwo Fém Agrikol Long Island lan kontan déske Fém Agrikdl “Wickham’s
Fruit” ansanm ak Distrik Té ak Dlo Konte Suffolk te onore poutét travay di yo ak
dedikasyon yo pou aplike pratik anviwonmantal yo. Tom ansanm ak fanmi li te pandan
lontan lidé ak inovate nan sa ki gen a we ak pratik pou pwoteje té ak resous dlo nou yo
pou popilasyon aktyel lan ak jenerasyon fiti yo. Prim sa montre tou ke fémye Long
Island yo sousye anpil de anviwonman an ke nou tout ap pataje nan angaje nou
volontéman nan pi bon pratik anviwonmantal yo.”

Distrik Konsévasyon Dlo ak Te Konte Suffolk lan gen yon pwogram jesyon
anviwonmantal agrikol ki aktif anpil ki te ede plis pase 278 fém agrikol depi kreyasyon li.
Distrik lan te konsantre sou ede fémye yo ak pwogram k’ap ede pwoteje sous téren
woch pemeyab Long Island yo, ki pwodwi dlo potab pou plis pase 2.7 milyon moun. Yo
te reyisi administre finansman sibvansyon pou pwogram tankou ranplasman tank
kabiran, plan jesyon nitriman yo, modénizasyon sistem spre pestisid yo, ak enstalasyon
batiman k’ap jere konpoze chimik agrikol yo, pami pwogram sa yo. Pwogram Jesyon
Anviwonmantal Agrikol lan te gide Distrik lan nan ede fémye yo pwoteje anviwonman
an, pandan y’ap atenn objektif ekonomik yo.

Asistans pou Fém Agrikol “Wickham’s Fruit” lan ansanm ak 16t pwodikté yo te soti nan
opotinite plan konsevasyon, konsepsyon, ak opotinite pataj depans yo pou pratik
konsévasyon yo. Depi lane 1996, Distrik lan te rive garanti $1.7 milyon dola atrave
sibvansyon pwogram Kontwol ak Rediksyon Sous Polisyon Agrikol Eta a pou kapab ede
98 fem agrikol atrave tout peyi an aplike bon jan pratik anviwonmantal yo.

Prim Jesyon Anviwonmantal Agrikol anyél lan te jwenn sponso Depatman Agrikilti ak
Mache Eta New York, Magazin Agrikilte Ameriken, ak Kiltivate Pomdeté Empire State
yo. Ganyan prim yo te chwazi pami kandida yo ki atrave tout eta a ke Distrik
Konsevasyon Dlo ak Té Konte an te soumet yo. Premye Prim Jesyon Anviwonmantal
Agrikol lan te prezante an 2002; anvan sa, prim sa te koni sou non Prim Jesyon Agrikol.



Sistem jesyon anviwonmantal agrikol Eta New York lan se yon model pou peyi a kom
yon apwoch volonté ki baze sou rekonpans pou pwoteje resous natirel yo epi reponn a
bezwen ekonomik kominote agrikol la.

